
Cwestiynau'r ymgynghoriad

1.

A yw'r rheoliadau drafft yn glir?
Mae’r rheoliadau drafft yn ymddangos yn glir i ni.

A yw'r gofynion yn y rheoliadau drafft, mewn perthynas a'r achos busnes, yn
ymdrin &'r pethau cywir? A oes unrhyw faterion eraill y dylai fod yn ofynnol i'r
achos busnes eu cynnwys?

Nodwn mai ystyr achos busnes yw datganiad sy’n cynnwys, ymhlith pethau
eraill, unrhyw ganlyniadau perthnasol eraill i arfer y pwer cymhwysedd
cyffredinol ac unrhyw risgiau sy’n gysylltiedig ag arfer y pwer hwnnw (2(2)(d) a
2(2)(e)). Gofynnir am asesiad o ddifrifoldeb y risgiau ac unrhyw gamau y mae’r
awdurdod yn bwriadu eu cymryd i liniaru’r risgiau. Yn y cyd-destun hwn, dylid
nodi bod dyletswydd ar rai sefydliadau i ystyried effeithiau posibl ar y Gymraeg a
chamau y gellid eu cymryd i sicrhau effeithiau positif ar yr iaith neu i leihau
unrhyw effeithiau negyddol arni. Mae’r cynghorau sir, y cynghorau bwrdeistref
sirol, awdurdodau’r Parciau Cenedlaethol a'r awdurdodau tan ac achub yn
ddarostyngedig i'r safonau llunio polisi a gyflwynwyd yn sgil Mesur y Gymraeg
(Cymru) 2011 ac a drafodir isod.

Dylid pwysleisio bod Mesur y Gymraeg wedi gwneud y Gymraeg yn iaith
swyddogol yng Nghymru ac wedi cyflwyno’r egwyddorion canlynol, ymhlith eraill:

e gosodir dyletswyddau ar gyrff i ddefnyddio’r Gymraeg, gan alluogi
siaradwyr Cymraeg i ddefnyddio’r iaith wrth ymwneud &’r cyrff hynny (gan
gynnwys yn achos darparu gwasanaethau);

e niddylid trin y Gymraeg yn llai ffafriol na’r Saesneg;

e mae gan bobl sy’n dymuno defnyddio’r Gymraeg ryddid i wneud hynny
gyda’i gilydd;

e gosodir safonau ymddygiad sy’n ymwneud & defnyddio’r Gymraeg, neu &
pheidio a thrin y Gymraeg yn llai ffafriol na’'r Saesneg, mewn cysylltiad a
chyflenwi gwasanaethau, llunio polisi ac arfer swyddogaethau neu gynnal
busnesau neu ymgymeriadau eraill.



Gofynna’r safonau llunio polisi i sefydliadau ystyried effeithiau posibl polisiau ar
y Gymraeg a sut y gellid cael effeithiau positif ar yr iaith neu leihau unrhyw
effeithiau andwyol arni. Nodir yn y ddogfen ymgynghori y bwriedir cyhoeddi
canllawiau statudol ynglyn a pharatoi achos busnes. Rydym yn argymell bod y
canllawiau statudol yn cyfeirio at y safonau llunio polisi. Mae’r Comisiynydd wedi
cyhoeddi Cod Ymarfer i Reoliadau Safonau’r Gymraeg (Rhif 1) 2015 sy’n
cynnwys adran ar y safonau llunio polisi. Cyhoeddodd hefyd y ddogfen gyngor
Safonau Llunio Polisi: Creu cyfleoedd i ddefnyddio’r Gymraeg a pheidio & thrin 'y
Gymraeg yn llai ffafriol na’r Saesneg. Gyda'i gilydd, mae’r dogfennau hyn yn
egluro beth yw gofynion y safonau, sut i asesu effaith ar y Gymraeg a sicrhau
effeithiau positif ar yr iaith neu leihau unrhyw effeithiau andwyol arni, yn cyflwyno
astudiaethau achos ac yn rhestru ffynonellau data am y Gymraeg. Byddem yn
croesawu trafodaeth am y dogfennau hyn a’r dyletswyddau a drafodir ynddynt
wrth i chi lunio’r canllawiau statudol.

Hoffem dynnu sylw at Reoliadau Safonau’r Gymraeg (Rhif 1) 2015 sy’n gymwys
i gynghorau sir, cynghorau bwrdeistref sirol ac awdurdodau Parciau
Cenedlaethol. Hoffem dynnu sylw hefyd at Reoliadau Safonau’r Gymraeg (Rhif
5) 2016 sy’n gymwys i awdurdodau tan ac achub. Eglura testun rhagarweiniol y
rheoliadau bod y safonau yn gymwys i drydydd parti sy’n cyflawni gweithgaredd
neu yn darparu gwasanaeth ar ran corff sy’n ddarostyngedig i’r safonau. Golyga
hyn, er enghraifft, y byddai cwmni sy’n cael ei greu at ddibenion masnachol yn
gorfod cydymffurfio &'r safonau petai’n darparu gwasanaeth ar ran yr awdurdod
lleol sydd wedi ei greu. Yn yr un modd, petai’n darparu ar ran unrhyw awdurdod
lleol arall, byddai rhaid i'r cwmni gydymffurfio &’r safonau a osodwyd ar yr
awdurdod hwnnw.

Pryderwn am vy risg, wrth i wasanaethau gael eu darparu gan drydydd partion ar
ran awdurdodau lleol, bod trefniadau cydymffurfio’r awdurdodau hynny a’u
gafael ar eu gwasanaethau yn gwanhau. Rydym yn ymwybodol o enghreifftiau o
wasanaethau a drosglwyddwyd eisoes heb sicrhau nad yw'r Gymraeg yn cael ei
thrin yn llai ffafriol na’r Saesneg dan y trefniant amgen. Rydym yn argymell bod y
canllawiau statudol yn cyfeirio at ofynion y safonau. Pryderwn y byddai hepgor
cyfeiriadau priodol at y safonau yn creu risg bod sefydliadau yn methu a
chydymffurfio &’r safonau hynny. Byddem yn croesawu trafodaeth bellach am
hyn.

A ddylai'r rheoliadau nodi pwy ddylai gymeradwyo'r achos busnes? Os felly, pwy
ddylai wneud hynny?

/

Beth yw eich barn am y dull arfaethedig o gymhwyso'r rheoliadau drafft at
gynghorau cymuned cymwys?

Noda’r ddogfen ymgynghori y gall cynghorau cymuned ddarparu gwasanaethau
a all gael effaith sylweddol ar lesiant unigolyn. Noda hefyd, trwy’r pwer
cymhwysedd cyffredinol, y caiff y cynghorau hyn fwy o ryddid i wasanaethu eu
cymunedau. Nid yw’r cynghorau cymuned yn ddarostyngedig i safonau’r
Gymraeg. Mae gan rai ohonynt gynllun iaith Gymraeg a byddem yn disgwyl



iddynt gadw at eu cynllun wrth arfer y pwer cymhwysedd cyffredinol. Dylid
cyfeirio at hyn yn y canllawiau statudol arfaethedig ar gyfer paratoi achos
busnes. Credwn y dylai'r canllawiau hefyd ofyn i gynghorau cymuned nad oes
ganddynt gynllun iaith ystyried y Gymraeg wrth baratoi achos busnes, fel y
disgrifiwyd yn yr ymateb i Gwestiwn 2 uchod. Byddai hyn yn helpu sicrhau
cysondeb ymhlith cynghorau cymuned, sydd ar hyn o bryd yn amrywio yn'y
ffordd y maent yn ymdrin &r Gymraeg.

Rhaid ystyried y Gymraeg er mwyn gallu cynnig darpariaeth sy’n cael effaith
gadarnhaol ar lesiant unigolion sy’'n siarad Cymraeg. Dylai hyn gael ei wneud o
fewn cyd-destun Mesur y Gymraeg a gweledigaeth Llywodraeth Cymru o filiwn o
siaradwyr Cymraeg a chynnydd o ddeg y cant yn y ganran o bobl sy’n ei siarad
yn ddyddiol, a gyhoeddwyd yn strategaeth Cymraeg 2050. Fel y noda’r
strategaeth, “Rhaid mynd ati’n rhagweithiol i gynnig cyfleoedd a gwasanaethau
Cymraeg, fel nad oes yn rhaid i’r unigolyn ofyn am y Gymraeg. Yn y pen draw, y
weledigaeth yw bod pobl yn ei defnyddio ar bob cyfle, a bod y cyfleoedd ar gael
ym mhob man.”

A ydych yn cytuno y dylid awdurdodi cynghorau cymuned sy'n gymwys i arfer y
pwer cymhwysedd cyffredinol i fasnachu yn eu swyddogaethau arferol hefyd.
Os nad ydych, pam?

/

A ydych yn cytuno y dylai prif gynghorau a chynghorau cymuned cymwys fod yn
ddarostyngedig i'r un amodau wrth fasnachu yn eu swyddogaethau arferol ac
arfer y pwer cyffredinol at ddiben masnachol?

/

A fydd gosod yr amodau wedi'u diweddaru, a nodir yn y rheoliadau drafft, ar
awdurdodau tan ac achub ac awdurdodau Parciau Cenedlaethol, pan fyddant yn
arfer eu pwer i fasnachu yn eu swyddogaethau arferol, yn arwain at unrhyw
ganlyniadau nad ydym wedi'u hystyried?

Gweler yr ymateb i Gwestiwn 2 uchod.

Er mwyn mireinio'r Asesiad Effaith Rheoleiddiol, byddai LIlywodraeth Cymru yn
croesawu sylwadau ar y costau amcangyfrifedig i awdurdodau sy'n gysylltiedig a
pharatoi achos busnes. Byddem hefyd yn croesawu amcangyfrif o unrhyw
gostau a allai ddeillio o'r gofyniad i adennill costau oddi wrth y cwmni.

/

Hoffem wybod eich barn am yr effeithiau y byddai'r rheoliadau drafft neu'r cynnig
mewn perthynas a'r gorchymyn masnachu diwygiedig yn eu cael ar y Gymraeg,
yn benodol ar gyfleoedd i bobl ddefnyddio’r Gymraeg ac ar beidio a thriny
Gymraeg yn llai ffafriol na'r Saesneg.



10.

11.

Mae ymatebion i ymgynghoriadau’n debygol o gael eu cyhoeddi ar y rhyngrwyd neu mewn
adroddiad. Os byddai'n well gennych i'ch ymateb aros yn ddienw, nodwch hynny yma: /

Beth fyddai'r effeithiau, yn eich barn chi? Sut mae cynyddu effeithiau
cadarnhaol neu liniaru effeithiau negyddol?

Fel y nodir yn yr ymateb i Gwestiwn 4 uchod, nid yw’r cynghorau cymuned yn
ddarostyngedig i safonau’r Gymraeg ar hyn o bryd (er eu bod yn agored i
hynny). Mae hyn yn tanlinellu pwysigrwydd cyfeirio’n briodol at y Gymraeg yn y
canllawiau statudol arfaethedig ar gyfer paratoi achos busnes. Dylid pwysleisio
bod Mesur y Gymraeg wedi gwneud y Gymraeg yn iaith swyddogol yng
Nghymru ac wedi cyflwyno’r egwyddorion a restrir uchod. Dylid tynnu sylw hefyd
at strategaeth Cymraeg 2050.

Esboniwch hefyd sut, yn eich barn chi, y gellid llunio neu newid y rheoliadau
drafft arfaethedig neu'r cynnig mewn perthynas a'r gorchymyn masnachu
diwygiedig er mwyn sicrhau effeithiau cadarnhaol neu effeithiau cadarnhaol
cynyddol ar gyfleoedd i bobl ddefnyddio’'r Gymraeg ac ar beidio a thrin 'y
Gymraeg yn llai ffafriol na'r Saesneg, ac atal unrhyw effeithiau andwyol ar
gyfleoedd i bobl ddefnyddio'r Gymraeg ac ar beidio & thrin y Gymraeg yn llai
ffafriol na'r Saesneg.

Gweler yr ymateb i Gwestiwn 2, Cwestiwn 4 a Chwestiwn 9 uchod. Yn ogystal,
gofynnwn i chi sicrhau nad yw unrhyw asesiad a wnewch dan ofynion y safonau
llunio polisi yn tanseilio gallu sefydliadau i gydymffurfio &r safonau hynny ac
unrhyw safonau eraill y maent yn ddarostyngedig iddynt. Gofynnwn i chi ystyried
gofynion y safonau ar Weinidogion Cymru ac unrhyw brosesau mewnol a
sefydlwyd er mwyn sicrhau cydymffurfiaeth & nhw.

Rydym wedi gofyn nifer o gwestiynau penodol. Os oes gennych unrhyw faterion
cysylltiedig nad ydym wedi mynd i'r afael & nhw, defnyddiwch y lle hwn i wneud
hynny. Nodwch yma:

/



